
NG DATOR

“100 ginen” izenburua zuen Fermin Muguruzak
1990eko otsailaren 25ean Argia astekarian idatzi
zuen iritzi-zutabeak. Hortxe iragarri zuen, denen
harridurarako, estudioan sartzeko prest zegoela
Negu Gorriak zeritzon proiektu berriaren estreina-
ko diskoa grabatzeko. Gaberako aterbea kantutik
(Bertolt Brecht-ena da letra) atera zuten izena
berau bertsionatu zutenean Xabier Montoiak
koordinatu zuen Mikel Laboaren omenezko disko-
rako. Orduko prentsa musikal estilizatuak “super-
taldetzat” hartuko zuen talde hau: Kortaturen
jatorrizko bi kidek, horietako bat Delirium Tre-
mens-en jotzen zebilena, eta M-ak taldeko kide
batek osatu zuten taldea.

Egia esateko, hemen denok hasieran geunden,
rockak urte batzuk baino ez zituen eta Ferminek
bere azken eragin musikalen artean Red Hot Chili
Peppers kaliforniarrak aipatzen zituenean, inork
gutxik asmatu zuen ongi idazten.

Fermin Muguruza, Ifigo Muguruza eta Kaki Arka-
razo elkarrekin zerbait egiteko ideia mamitzen ari
ziren jada Kortaturen azken egunetan, 1988 urte
inguruan. Aurreikusitako atsedenaldiaren ondotik,
abentura berri bati ekiteak ez luke ekarriko baka-
rrik izen aldaketa bat, baizik eta askoz ere gehiago.
Hasteko, Negu Gorriak-en euskara ezarri zuten
komunikaziorako hizkuntza bakar bezala. Halaber,
beren proiektua bestelako jantzi musikalean
~hardcorez eta hip-hopez osatua zena- bilduko
zuten. The Clash-en London Calling-etik (CBS,
1979) Public Enemy-ren /t takes a nation of millions
to hold us back-erako (Def Jam, 1988} trantsizioa
zen. Hiruek ala hiruek aurkitu zuten hip hop-aren
eztandan, bere estetikan, bere formetan. .. inspira-
zio iturri adierazgarri bat eta baita mezua zabaltze-
ko bitarteko eraginkor eta perfektua ere.

Harrela, hirukoak sekretupean lan egiteari ekin
zion Kakiren baserrian. Ferminek, edozein zurru-
murru edo notiziari aurrea hartuz, beren asmoak
konfirmatu zituen arte. Planteamendu berri hone-

tako beste giltza bat lan egiteko moduari dagokio:
Negu Gorriak-ek kontratazio telefonoari uko egin
zion. Ez zuten besteen deien menpe egon nahi.
Jarrera hau ez zen erabat ulertu jendearen artean.
1990eko apirilaren 11n autobus bateko radickase-
teak hobekien gordetako sekretua desestali zuen.
Negu Gorriak-ek bidai bat antolatu zuen Parisera
Public Enemy ikusteko. Bidai horretan Negu
Gorriak-en izen bereko estreinako diskoa (QOihuka)
izanen zena entzun zuten.

Muguruza anaiak eta Kaki Arkarazo, gorrak
buruan, Spike Lee eta Public Enemy-ri buruz min-
tzatzen eta graffitiez eta hip hopa dantzatzen ari
zen jendeaz inguratuta agertzeak nolabaiteko ez
ulertzea eragin zuen publikoaren sektore batean.
Kortatu eta Negu Gorriak taldeen artean hautatu
behar eta lehenengoen aldeko hautua egin zuten
batzuek, eta hasitako bidearekin beren desadosta-
suna adierazten zieten taldeko kideei beraiei, elka-
rrizketa batean Ifigo Muguruzak gogoratu zuen
bezala.

Urte honetan —taldeak errealitatearekin eta bere
herriarekin konpromisoa hartuko du espresuki
bere ibilbide osoan zehar—, Negu Gorriak-ek bere
lehen zuzeneko emanaldia eskainiko du modu sin-
bolikoan oso leku berezian: Espainiako Herrera de
la Manchako espetxearen aurrean

urtero antolatzen

zuten martxan parte

nartu zuen Negu
Gorriak-ek. Hamar mila
lagun baino gehiagoren
aurrean eta poliziaz ingura-
turik —gerorako Herrera de la Mancha
90-12-29 bideoan grabatua geldituko
zen—taldeak bere lehen erakustaldi
musikala egin zuen, eszenatokiaren
gainean erritmo kutxa batez eta
taldekide berri batez lagunduta.

Mikel Kazalisek, Estigia eta Anestesiako kideak,
bere lehen agerraldi publikoa egin zuen Gaztelako
laino artean taldeko baxu jotzaile gisara.

NG BADOOA
Hainbat faktore izan zirela medio, 1991 taldearen-
tzako urte inportantenetako bat izanen zen. Taldea
hiru kide izatetik bostera igaroko da eta jada ez da
aldatuko. Aurreko urtearen amaieran Mikel Anes-
tesiaren sartzearekin batera, Andoaingo Bap!!
hardcore taldeko Mikel Abrego taldera batuko zen
pateria jotzaile lanetan. Bostak apirilean sartu ziren
estudioan bigarren disko luzea grabatzeko, Gure
Jarrera. Negu Gorriak-ek gainera, “do it yoursef”
(zuk zeuk egin) gisako teoriak eta kontsignak bere
egin eta praktikan jarri zituen. Beren zigiluarekin,
Oihukarekin, izandako tira-bira batzuen ondoren,
diskoetxe bat sortzea erabaki zuten: Esan Ozenki
Records. Kooperatiba moduan funtzionatuko du
zigilu berri honek eta modelo asanbleario nabar-
men batekin. Hasieran euskaraz kantatzen zuten
taldeak fitxatzen zituen bakarrik.
Gure jarrera Esan Ozenkik argitaratutako lehen
erreferentzia izan zen eta taldearen lehen urrats
handia. Herrera de la Manchako emanaldi sinboli-
koaren ostean, taldea eszenatokietara jauzia
emateko prestatzen ari zen. Irailean bos-
kotea bi hilabeteko bira batean
murgilduko zen Europako
hainbat tokitan barre-
na. Kubara ere joanen
ziren hiru kontzertu
ematera.
Kortaturekin Europan barrena
emandako kontzertuetan
muguruzatarrak giro alternatiboe-
tan osatzen joan ziren kontaktu-sare
hori fruituak ematen ari zen. Honek tal-
dea geroz eta ezagunagoa egiten lagun-
du zuen bira horretan nahiz ondoren
etorriko zirenetan. Taldearen diskoen






